
		Cette page a été validée par deux contributeurs. 
vne odeur de Souffre & de Bitume,
ſi incommode, qu’on en
eſtoit preſque ſuffoqué. Ce qu’il
y auoit encore de ſurprenant,
eſtoit qu’au milieu de tant de
Feux, il y auoit des endroits
d’où il ſortoit des Torrens : qui
en quelques lieux eſteignoient
la flame, & augmentoient la fumée :
& qui en quelques autres
eſtoient eux meſmes conſumez
par les feux qu’ils rencontroient.
Mais ce qu’il y eut de plus terrible,
fut qu’il ſortit tout d’vn
coup de cét Abiſme, vne ſi prodigieuſe
quantité de Cendres embraſées,
que l’Air, la Terre, & le
Fleuue, en furent preſque entierement
ou remplis, ou couuerts.
Cependant comme de moment
en moment la Terre s’eſbranloit
touſiours dauantage, la Maiſon

